
Every cancer. Every life.”

Immunotherapy
para sa Cancer

Tinutulungan ng immunotherapy ang immune system ng isang tao na hanapin at atakihin
ang mga selula ng cancer. Gumagamit ito ng mga substansyang gawa ng katawan o sa isang
laboratoryo para mabigyan ngistimulasyon o palakasin ang immune system para mas
gumana ito laban sa cancer. Ginagamit ang immunotherapy para gamutin ang ilang uri ng
cancer, ngunit hindi lahat ng may cancer ang makakakuha nito.

Paano gumagana ang
immunotherapy?

Ginagamit ng immune system ang mga

@ partikular na organo ng katawan at mga
selula upang makatulong sa pagprotekta sa tao laban sa
mga sakit at iba pang mga karamdaman, kabilang ang
ilang cancer. Ang iba’t ibang uri ngimmunotherapy ay
gumagana sa iba’t ibang paraan upang makatulong sa
paghahanap at pagsira ng mga selula ng cancer.

Angilang gamot na immunotherapy ay tumutulong sa
immune system na mas magsumikap pa nang sa gayon
ay mahanap nito ang mga selula ng cancer at mapigilan
ang mga ito sa paglaki at pagkalat. Ang iba pang mga
uri ay maaaring baguhin kung paano gumagana ang
immune system nang sa gayon ay mas mabuti ang pag-
atake nito sa mga selula ng cancer.

Ang immunotherapy ang maaaring natatanging
paggamot na kailangan para sa ilang cancer. O maaari
itong ibigay kasama ang iba pang mga paggamot tulad
ng chemotherapy, radiation therapy, o surgery.

Paano ito ibinibigay?

Maraming paggamot na immunotherapy

ay ibinibigay bilang iniksyon o infusion sa
pamamagitan ng linya ng IV na ipinapasok
sa ugat. Ang iba ay maaaring ikuskos sa balat o maibigay
nang direkta sa bahagi ng katawan kung saan natagpuan
ang cancer. Ang iba ay iniinom bilang pildoras o kapsula.

Saan pupunta ang mga
tao para makakuha ng
immunotherapy?

Ang immunotherapy ay madalas ibinibigay

sa outpatient na klinika o sentro ng pagamutan. Ang
ilang mas bagong uri ngimmunotherapy ay maaaring
mangailangan ng pananatili sa ospital. Ang iba pang mga
uri ay maaaring kunin sa bahay.

Gaano kadalas ibinibigay
| ang paggamot, at gaano
katagal ito?

Dahil magkakaiba ang paggamot ng bawat
tao, maaaring magkakaiba rin ang kung gaano kadalas
ito ibinibigay at kung gaano katagal ito. Maaaring ibigay
ang paggamot araw-araw nang ilang araw o maaaring
ibigay nang isang beses sa isang linggo o isang beses
saisang buwan. Ang ilang uri ng immunotherapy ay
ibinibigay nang ilang panahon, kasunod ng panahon ng
pahinga upang makatugon ang katawan sa paggamot at
makabawi bago ang susunod na paggamot.

Paghahanda para sa
immunotherapy

Kung ang immunotherapy ay bahagi ng
iyong paggamot, kausapin ang iyong cancer care team
tungkol sa kung ano ang aasahan. Makakatulong ito sa
iyong pagplanuhin ang mga pagbabago sa iskedyul ng
iyong trabaho o pamilya kung kailangan.



Mga side effect ng
immunotherapy

Ang mga side effect ngimmunotherapy ay
maaaring magkakaiba para sa bawat tao. Nakadepende
ang mga ito sa uri at dosis ng immunotherapy na
nakukuha ngisang tao, pati na rin ang uri ng kanyang
cancer, lokasyon nito, at ang kanyang kalusugan sa
pangkalahatan.

Banayad ang karamihan sa mga side effect. Ngunit ang
ilan ay maaaring malubha. Ang ilang karaniwang side
effect ay kinabibilangan ng:

+ Mga pagbabago sa balat (pamamantal)
» Pagkapagod (pagkapagal)

« Mga sintomas na parang trangkaso (tulad ng lagnat,
panginginig, at pananakit ng kalamnan)

« Mga problema sa tiyan (pagkahilo, pagsusuka,
0 pagtatae)

Mahalagang malaman ang mga posibleng side effect
ng uri ng immunotherapy na iyong kinukuha, para
malaman mo kung ano ang babantayan at matatalakay
saiyong cancer care team tungkol sa pag-iwas at pag-
alis ng mga ito.

j @ Narito ang ilang bagay na maaari mong
itanong sa iyong doktor at cancer care team:

+ Anong uri ng immunotherapy ang kukunin ko?
+ Gaano kadalas akong magpapagamot?

+ Gaano katagal ang aking paggamot?

+ Saan ako pupunta para magpagamot?

+ Makakapagmaneho ba ako patungo sa aking
paggamot?

+ Babayaran ba ng aking insurance ang aking
paggamot? Magkano ang kakailanganin kong
bayaran?

« Anong mga side effect ang maaaring maranasan ko?

+ Paano mapapamahalaan ang aking mga side effect,
at ano ang magagawa ko tungkol dito?

+ Makakapagtrabaho ba ako at magagawa ang mga
regular na aktibidad sa panahon ng paggamot?

+ Maaari ko bang patuloy na inumin ang iba ko
pang mga gamot at supplement sa panahon ng
paggamot?

+ Kakailanganin ko ba ang ibang mga uri ng
paggamot?

+ Kailan ko dapat tawagin ang doktor o nars?

Para sa higit pang impormasyon at suporta, bisitahin ang website ng

American Cancer Society sa cancer.org/tagalog o tumawag sa amin sa

[=] 1-800-227-2345. Narito kami kapag kailangan mo kami.

